“ການຈັດຕັ້ງປະຕິບັດກິດຈະກຳຕ່າງໆຂອງ ທລຍ
ມີບົດບາດສຳຄັນໃນວຽກງານ 3 ສ້າງຂອງເມືອງເຊໂປນ”

ໂດຍ: ສິນ​ນະ​ຄອນ ອິນ​ທິ​ລາດ

        ນີ້ແມ່ນຄຳເຫັນຂອງ  ທ່ານ ທ່ອນ​ແກ້ວ   ພຸດທະ​ໄກ​ຍະ​ລາດ, ກຳມະການພັກແຂວງ,     ເລຂາພັກເມືອງ ເຈົ້າເມືອງໆເຊໂປນທີ່ກ່າວ ໃນພິທີເປີດກອງປະຊຸມ ປະສານງານການວາງແຜນຂັ້ນເມືອງ ຂອງໂຄງການປັບປຸງຊີວິດການເປັນຢູ່ເພື່ອຄ້ຳປະກັນດ້ານໂພສະນາການ ໃນຕົ້ນເດືອນມີນານີ້ .      ເຊິ່ງຄຳເຫັນຂອງທ່ານມັນໄດ້ສ່ອງແສງເຖິງຄວາມ​ເປັນຈິງ ເພາະວ່າ ຕະຫຼອດໄລຍະເວລາທີ່ ທລຍ ໃຫ້ການສະໜັບສະໜູນ ໃນການຫຼຸດຜ່ອນຄວາມທຸກຍາກໃນເມືອງດັ່ງກ່າວນີ້ໄດ້ເຮັດໃຫ້ບັນດາພື້ນຖານໂຄງລ່າງຕ່າງໆໄດ້ມີການປັບປຸງພັດທະນາຂື້ນຢ່າງຫຼວງຫຼາຍ
ເປັນຕົ້ນ   ການກໍ່ສ້າງໂຮງຮຽນ , ການກໍ່ສ້າງສຸກສາລາ , ການກໍ່ສ້າງນ້ຳລິນນ້ຳບາດານ,  ການກໍ່ສ້າງຝາຍນ້ຳລົ້ນ ແລະອຶ່ນໆ ນອກນັ້ນຍັງມີກິດຈະກຳສ້າງລາຍຮັບອຶ່ນໆ ເຮັດໃຫ້ຊຸມຊົນໃນຂອງເມືອງເຊໂປນ ໄດ້ມີສະພາບຊີວິດ
ທີ່ດີຂື້ນ ມີອາຊີບສາ​ມາດສ້າງລາຍຮັບໃຫ້​ແກ່​ຄອບ​ຄົວ ແລະ ກ້າວ​ເຖິງ​ການ​ນຳ​ພາຄອບຄົວຂອງ​ຕົນຫຼຸດພົ້ນອອກຈາກຄວາມທຸກຍາກ ແລະ ມີຫຼາຍບ້ານສາມາດການເປັນບ້ານພັດທະນາ. 

ເນື່ອງໃນໂອກາດທີ່ ເມືອງເຊໂປນໄດ້ຖືກກຳນົດໃຫ້ເປັນເມືອງທົດລອງວຽກງານ 3 ສ້າງ ກໍພໍດີກັນກັບວຽກງານ ທລຍ ໄດ້ໄດ້ມີການຈັດຕັ້ງປະຕິບັດໂຄງການ ຄປພ ຫຼື ວ່າໂຄງການປັບປຸງຊີວິດການເປັນຢູ່ເພື່ອຄ້ຳປະກັນທາງດ້າໂພສະນາການ. ເຊິ່ງເປັນໂຄງການທີ່ສົ່ງເສີມດ້ານກິດຈະກຳສ້າງລາຍຮັບການສ້າງອາຊີບ ເຮັດໃຫ້ຊຸມຊົນມີລາຍຮັບເພີ່ມຂື້ນ ​ແລະ​ໃນ​ການ​ລິ​ເລີ່​ມການຈັດ​ຕັ້ງ​ປະຕິບັດ​ກໍ​ເຫັນ​ວ່າ​ມີ​ຄວາມ​ເປັນ​ໄປ​ໄດ້ ທີ່​ຈະ​ສາມາດ​ເຮັດ​ໃຫ້​ເມືອງ​ເຊ​ໂປ​ນມີ​ບ້ານ​ພັດທະນາ​ເພີ້ມຂື້ນ​ໃນ​ແຕ່ລະ​ປີ.

